
ગુજરાત પ્રદેશ ભાજપા 

પે્રસનોટ ૦૨ 

તા. ૦૮ ઓકટોબર ૨૦૨૬ 

------- 

ગાંધીનગર મહાનગરપાલિકા ચંૂટણી અંતર્ગ ત ભારતીય જનતા પાર્ટીના સંકલ્પ પત્રની નાયબ મુખ્યમંત્રી શ્રી 

હર્ષ ભાઈ સંઘવીની વિશેષ ઉપસ્થિતિમાં ઘોષણા કરાઇ 

------- 

ભારતીય જનતા પાર્ટીના સંકલ્પ પત્રમાં ગાંધીનગરને આગામી પાંચ વર્ષ માં વધુ સુવિધાસભર, સ્માર્ટ , સ્વચ્છ, 

સંુદર, હરિયાળંુ, સાંસૃ્કતિક કેન્દ્ર, રમતગમતનંુ કેન્દ્ર અને સર્વ સમાવેશી બનાવવાનો સંકલ્પ વ્યક્ત કરવામાં 

આવ્યો છે 

- શ્રી હર્ષ ભાઈ સંઘવી 

------- 

ગાંધીનગરને સ્પોર્ટ્ સ કેપિટલ, નોલેજ હબ અને સાંસૃ્કતિક કેન્દ્ર બનાવવાનંુ ભાજપાનંુ વિઝન 

- શ્રી હર્ષ ભાઈ સંઘવી 

------- 

આગામી પેઢીને ધ્યાનમાં રાખીને ટેકનોલોજી, સુવિધા અને માનવકેન્દ્રી વિકાસથી ગાંધીનગરને ભવિષ્ય માટે 

તૈયાર કરાશે 

- શ્રી હર્ષ ભાઈ સંઘવી 

------- 

શહેરની ગ્રીન ઓળખ જાળવી ગાંધીનગરમાં ગ્રીન અર્બ ન ડે વલપમેન્ટને વધુ મજબૂત બનાવાશે 

- શ્રી હર્ષ ભાઈ સંઘવી 

------- 

નાગરિક સુવિધાઓના વિકેન્દ્રીકરણ સાથે ગાંધીનગરમાં વહીવટી સેવાઓ વધુ સરળ અને સુલભ બનાવાશે 

- શ્રી હર્ષ ભાઈ સંઘવી 

------- 

આધુનિક જાહેર પરિવહન અને મજબૂત કનેક્ટિવિટીથી ગાંધીનગરના શહેરી વિકાસને નવી ગતિ મળશે 

- શ્રી હર્ષ ભાઈ સંઘવી 

------ 

આધુનિક લાઇબે્રરીથી સ્માર્ટ  સૂ્કલ સુધી શિક્ષણ કે્ષતે્ર ગાંધીનગરને નવી સુવિધાઓ મળશે 

- શ્રી હર્ષ ભાઈ સંઘવી 



------- 

વૃક્ષારોપણ અને લેન્ડસે્કપિગ, મુખ્ય માર્ગો અને સેક્ટરોમાં થીમ આધારિત પ્લાને્ટશન તથા જાહેર સ્થળો 

અને પ્રવેશદ્વારોનંુ સૌંદર્યીકરણ કરવામાં આવશે 

- શ્રી હર્ષ ભાઈ સંઘવી 

------- 

આગામી પાંચ વર્ષ  ગાંધીનગરના સર્વાંગી વિકાસને નવી ગતિ અને નવી દિશા આપનારા રહેશે 

- શ્રી હર્ષ ભાઈ સંઘવી 

------- 

ગુજરાત પ્રદેશ ભાજપા મીડિયા વિભાગની અખબારી યાદી જણાવે છે કે, ગાંધીનગર મહાનગરપાલિકા 

ચંૂટણી અંતર્ગ ત ભારતીય જનતા પાર્ટીના સંકલ્પ પત્રની ગાંધીનગર ખાતે આયોજિત પત્રકાર પરિષદમાં 

ગુજરાતના નાયબ મુખ્યમંત્રી શ્રી હર્ષ ભાઈ સંઘવીની વિશેષ ઉપસ્થિતિમાં ઘોષણા કરવામાં આવી હતી. આ 

પત્રકાર પરિષદમાં પ્રદેશ મહામંત્રીશ્રી અજયભાઇ બ્રહ્મભટ્ટ, પ્રદેશ મંત્રી શ્રી નીરવભાઈ અમીન, મહાનગરના 

પ્રમુખશ્રી આશિષભાઇ દવે, સાંસદશ્રી રાજશેભાઇ શુકલા, પ્રદેશના મુખ્ય પ્રવકતાશ્રી ડો.અનિલભાઇ પટેલ, 

ગાંધીનગર ઉત્તરના ધારાસભ્ય શ્રીમતી રીટાબેન પટેલ તથા મેયરશ્રી મીરાબેન પટેલ સહિતના આગેવાનો 

ઉપસ્થિત રહ્યા હતા. 

 

આ પ્રસંગે નાયબ મુખ્યમંત્રી શ્રી હર્ષ ભાઈ સંઘવીએ પત્રકાર પરિષદને સંબોધતા જણાવંુ્ય હતંુ કે, ગાંધીનગર 

મહાનગરપાલિકાની ચંૂટણી એવા સમયે યોજાઈ રહી છે જ્યારે  દેશના લોકપ્રિય વડાપ્રધાન શ્રી નરે ન્દ્રભાઈ 

મોદીએ ગુજરાતના મુખ્યમંત્રીથી દેશના પ્રધાનમંત્રી સુધીની જાહેરજીવનની સેવા અને સમર્પ ણની ૨૫ વર્ષ ની 

યાત્રા પૂર્ણ  કરી ૨૬મા વર્ષ માં મંગલ પ્રવેશ કર્યો છે. આ વિકાસયાત્રા સાથે ગાંધીનગર પણ છેલ્લા વર્ષોમાં 

વિકાસની નવી ઊંચાઈઓ હાંસલ કરી રહંુ્ય છે. ગાંધીનગર મહાનગરપાલિકાના ચંૂટાયેલા પ્રતિનિધિઓ, 

મહાનગરપાલિકાની સમગ્ર ટીમ અને નાગરિકોના સહયોગથી છેલ્લા પાંચ વર્ષ માં ડ્રે નેજ નેટવર્ક , પીવાના 

પાણીની નવી લાઈનો, નવા રસ્તાઓ, આરોગ્ય સુવિધાઓ, બગીચાઓ, તળાવો, સરકારી શાળાઓને સ્માર્ટ  

બનાવવાની કામગીરી, અમદાવાદ-ગાંધીનગર મેટ્ર ો કનેક્ટિવિટી, સાબરમતી-ગાંધીનગર રિવરફ્રન્ટ તથા 

ગાંધીનગરના વિવિધ વિસ્તારોમાં લોકલ બસ સેવા સહિત અનેક લોકઉપયોગી કાર્યો કરવામાં આવ્યા છે. 

 

તેમણે કહંુ્ય કે, ગાંધીનગર આજે માત્ર સચિવાલયના શહેર તરીકે નહીં પરંતુ દેશ-વિદેશની મહત્વપૂર્ણ  

કોન્ફરન્સ, યુનિવર્સિટીઓ, ફિનટેક અને ગ્લોબલ કંપનીઓનંુ મહત્વપૂર્ણ  કેન્દ્ર બની રહંુ્ય છે. ગાંધીનગરમાં 

ઉદ્યોગ, વેપાર અને રોજગારની નવી તકો ઊભી થઈ રહી છે. આગામી દિવસોમાં ગાંધીનગરને સ્પોર્ટ્ સ હબ 

અને સ્પોર્ટ્ સ કેપિટલ તરીકે વિકસાવવાની દિશામાં પણ મહત્વપૂર્ણ  આયોજન કરવામાં આવી રહંુ્ય છે. આ 



વિકાસયાત્રાને વધુ ઝડપથી આગળ વધારવા માટે ભારતીય જનતા પાર્ટીએ આગામી પાંચ વર્ષ નંુ સ્પષ્ટ 

વિઝન અને પરિણામલક્ષી રોડમેપ રજૂ કર્યો છે. 

 

શ્રી સંઘવીએ જણાવંુ્ય કે, ભારતીય જનતા પાર્ટીના સંકલ્પ પત્રમાં ગાંધીનગરને આગામી પાંચ વર્ષ માં વધુ 

સુવિધાસભર, સ્માર્ટ , સ્વચ્છ, સંુદર, હરિયાળંુ, સાંસૃ્કતિક કેન્દ્ર, રમતગમતનંુ કેન્દ્ર અને સર્વ સમાવેશી 

બનાવવાનો સંકલ્પ વ્યક્ત કરવામાં આવ્યો છે. દરે ક માર્ગ ને સુગમ, દરે ક સફરને સુરક્ષિત અને દરે ક 

વિસ્તારને વિકાસ સાથે જોડવાનો સંકલ્પ કરવામાં આવ્યો છે. ગાંધીનગરના માર્ગોને શહેરની આધુનિક 

ઓળખનંુ પ્રતીક બનાવવાની દિશામાં AI આધારિત ટ્ર ાફિક સિગ્નલ, ચ-રોડને આઇકોનિક રોડ તરીકે 

વિકસાવવો, રોડ નંબર-૨ અને ૩ તથા ઘ-૭થી પેથાપુર સુધીના માર્ગ ને સ્માર્ટ  રોડ તરીકે વિકસાવવા તેમજ 

વિવિધ સેક્ટરના એપ્રોચ રોડનંુ આધુનિકીકરણ કરવાની કામગીરી હાથ ધરવામાં આવશે. શહેરના 

રસ્તાઓને તબક્કાવાર CC રોડમાં રૂપાંતરિત કરવાની સાથે ખ-૨થી વાવોલ ઓવરબ્રિજના આયોજનને 

આગળ ધપાવવામાં આવશે અને ક-૭થી રાંદેજા તરફના ઓવરબ્રિજનંુ કામ પૂર્ણ  કરવામાં આવશે. 

 

તેઓએ કહંુ્ય કે, ગાંધીનગરના દરે ક સેક્ટરને આગવી ઓળખ મળે તે માટે થીમ આધારિત અર્બ ન ડિઝાઇન 

વિકસાવવામાં આવશે. દરે ક સેક્ટરના વિશિષ્ટ અને આકર્ષ ક પ્રવેશદ્વાર, આધુનિક ફૂટપાથ તથા મુખ્ય માર્ગો 

અને જાહેર સ્થળોનંુ એકરૂપ અને આકર્ષ ક સૌંદર્યીકરણ કરવામાં આવશે. ગાંધીનગરને આગામી દિવસોમાં 

AI, રોબોટિક્સ, ડિજિટલ એજુ્યકેશન અને નોલેજ ઇકોનોમીનંુ કેન્દ્ર બનાવવાની દિશામાં આયોજન કરવામાં 

આવંુ્ય છે. મહાનગરપાલિકા સંચાલિત શાળાઓમાં AI લેબ વિકસાવવામાં આવશે તેમજ સ્માર્ટ  ક્લાસરૂમ , 

ડિજિટલ લર્નિંગ, STEM અને રોબોટિક્સ આધારિત શિક્ષણને પ્રોત્સાહન આપવામાં આવશે. જ્ઞાનકુ ં જ 

પ્રોજેક્ટ અંતર્ગ ત સ્માર્ટ  સુ્કલના વિકાસને વધુ વિસૃ્તત કરવાની સાથે રોબોટિક્સ આધારિત સ્પોર્ટ્ સ 

ફેસીલીટી વિકસાવવામાં આવશે. ગાંધીનગરને ડિજિટલ ઈન્ફ્રાસ્ટ્ર ક્ચરનંુ મજબૂત કેન્દ્ર બનાવવા ડે ટા 

સેન્ટરના વિકાસને પણ પ્રોત્સાહન આપવામાં આવશે. 

 

ગાંધીનગરના દરે ક બાળકને શિક્ષણ, દરે ક યુવાનને આગળ વધવાની તક અને દરે ક પ્રતિભાને યોગ્ય 

પે્લટફોર્મ  મળે તે માટે શિક્ષણ અને જ્ઞાનના કે્ષતે્ર વિશેષ ભાર મૂકવામાં આવશે. શહેરમાં આધુનિક નમો 

લાઇબે્રરી વિકસાવવામાં આવશે અને વિદ્યાર્થીઓ, સ્પર્ધાત્મક પરીક્ષાની તૈયારી કરતા યુવાનો તથા 

જ્ઞાનપે્રમીઓ માટે આધુનિક અભ્યાસ સુવિધાઓ ઉપલબ્ધ કરાવવામાં આવશે. ગાંધીનગર 

મહાનગરપાલિકા વિસ્તારમાં સમાવિષ્ટ તમામ ગામોમાં પુસ્તકાલય અને વાંચન સુવિધા વિકસાવવામાં 

આવશે તથા યુવાનોના શિક્ષણ, કૌશલ્ય અને કારકિર્દીને નવી દિશા આપતા કાર્ય ક્રમો હાથ ધરવામાં 

આવશે. 



 

ગાંધીનગરને સ્પોર્ટ્ સ કેપિટલ તરફ આગળ લઈ જવા માટે આગામી પાંચ વર્ષ માં રાષ્ટ્ર ીય અને આંતરરાષ્ટ્ર ીય 

સ્તરની રમતગમત સુવિધાઓ વિકસાવવાનંુ આયોજન કરવામાં આવંુ્ય છે. મહિલાઓના સ્વાસ્થ્ય માટે 

અલગ જીમ, આધુનિક સ્પોર્ટ્ સ કોમ્પે્લક્સ, રાંધેજામાં ક્રિકેટ સે્ટડિયમ, પેથાપુરમાં સ્પોર્ટ્ સ કોમ્પે્લક્સ અને 

Robotics-Based Sports Facility વિકસાવવામાં આવશે. યુવાનોને વિવિધ રમતોની આધુનિક તાલીમ 

અને પે્રક્ટિસ સુવિધાઓ ઉપલબ્ધ કરાવી સ્થાનિક પ્રતિભાઓને રાષ્ટ્ર ીય અને આંતરરાષ્ટ્ર ીય સ્તરે  આગળ 

વધવા માટે પે્લટફોર્મ  પૂરંુ પાડવામાં આવશે. 

 

ગાંધીનગરને માત્ર પ્રશાસનની રાજધાની નહીં પરંતુ કલા, સંસૃ્કતિ અને સર્જ નાત્મકતાની રાજધાની બનાવવાનો 

પણ સંકલ્પ કરવામાં આવ્યો છે. આધુનિક City Centre, Performing Arts Facility અને Town Hall 

વિકસાવવામાં આવશે. મીના બજારનંુ પુનઃવિકાસ અને આધુનિકીકરણ કરવામાં આવશે તથા ઘ-૫ Open 

Air Theatreને વધુ સુવિધાસભર અને આકર્ષ ક બનાવવામાં આવશે. જાહેર સાંસૃ્કતિક કાર્ય ક્રમો, લોકકલા 

અને સામાજિક પ્રવૃત્તિઓ માટે વધુ સારા જાહેર સ્થળો ઉપલબ્ધ કરાવવામાં આવશે. 

 

ગાંધીનગરના ઐતિહાસિક અને સાંસૃ્કતિક વારસાને નવી ઓળખ આપીને તેને ટુ રિઝમ સ્થળ તરીકે 

વિકસાવવાની દિશામાં આયોજન કરવામાં આવંુ્ય છે. ‘ગાંધીનગર શહેરી દર્શ ન’ થીમ આધારિત ડબલ ડે કર 

એસી બસ સર્વિસ શરૂ કરવાની દિશામાં આયોજન કરવામાં આવશે. શહેરના મહત્વના, ઐતિહાસિક અને 

સાંસૃ્કતિક સ્થળો તથા વિકાસના પ્રોજેક્્ટસને પ્રવાસન સાથે જોડવામાં આવશે. અંબાપુર વાવનો હેરિટેજ 

સાઈટ ડે વલપમેન્ટ પ્રોજેક્ટ અંતર્ગ ત વિકાસ કરવામાં આવશે અને ‘Waste to Best’ની વિચારધારા સાથે 

Wonder Park વિકસાવવામાં આવશે. 

 

ગાંધીનગરની હરિયાળી તેની સૌથી મોટી ઓળખ છે અને તેને વધુ મજબૂત બનાવવાનો સંકલ્પ કરવામાં 

આવ્યો છે. સેક્ટર-૧ના તળાવનંુ રિડે વલપમેન્ટ કરીને વોક-વે, લેન્ડસે્કપિગ, બેઠક વ્યવસ્થા અને નાગરિકો 

માટે મનોરંજનની સુવિધાઓ વિકસાવવામાં આવશે. વૃક્ષારોપણ અને લેન્ડસે્કપિગ, મુખ્ય માર્ગો અને 

સેક્ટરોમાં થીમ આધારિત પ્લાને્ટશન તથા જાહેર સ્થળો અને પ્રવેશદ્વારોનંુ સૌંદર્યીકરણ કરવામાં આવશે. 

 

સંકલ્પ પત્રમાં ગાંધીનગર મહાનગરપાલિકામાં સમાવિષ્ટ ગામડાઓના વિકાસને પણ શહેરના વિકાસ જેટલંુ 

જ મહત્વ આપવામાં આવંુ્ય છે. ગોકુ ળપુરા, ફતેહપુરા, આદીવાડા અને કુ બેરનગર જેવા વિસ્તારોમાં રસ્તા, 

સ્ટ્ર ીટ લાઇટ, ગટર, પાણી, જાહેર સુવિધાઓ અને અન્ય માળખાગત સુવિધાઓ સાથે સુવ્યવસ્થિત શહેરી 

વિકાસની સુવિધા વધારવામાં આવશે. ગ્રામિણ વિસ્તારોની જરૂરિયાતને અનુરૂપ ગ્રામિણ ચોક અને 



શ્રમિકોની સુવિધા તથા વ્યવસ્થિત રોજગાર વ્યવહાર માટે લેબર ચોકનંુ નિર્માણ કરવામાં આવશે. રાંધેજામાં 

કોમુ્યનિટી હોલ તેમજ રાંધેજા અને આસપાસના વિસ્તારોને શહેર સાથે વધુ સારી રીતે જોડતી પરિવહન અને 

માળખાગત સુવિધાઓ વિકસાવવામાં આવશે. 

 

આર્થિક રીતે નબળા અને જરૂરિયાતમંદ પરિવારો માટે પીએમ આવાસ યોજનાના અસરકારક અમલીકરણ 

દ્વારા પાકા અને સુવિધાસભર આવાસ ઉપલબ્ધ કરાવવામાં આવશે. નાગરિકોને તેમની સમસ્યાના ઉકેલ 

માટે દૂર સુધી જવંુ ન પડે  તે માટે વહીવટી સુવિધાઓનંુ વિકેન્દ્રીકરણ કરવામાં આવશે. મહાનગરપાલિકાની 

ઝોનલ ઓફિસ વિકસાવી સ્થાનિક સ્તરે  નાગરિક ફરિયાદો, પ્રમાણપત્રો અને સેવાઓ વધુ સરળતાથી 

ઉપલબ્ધ બને તેવી વ્યવસ્થા મજબૂત કરવામાં આવશે. કેન્દ્ર અને રાજ્ય સરકારના યોગદાનથી મળનારા 

ફંડનો મહત્તમ ઉપયોગ ગાંધીનગરના આધુનિક શહેરી વિકાસ માટે કરવામાં આવશે તથા મોટા અને 

ભવિષ્યલક્ષી શહેરી ઈન્ફ્રાસ્ટ્ર ક્ચર પ્રોજેક્્ટસ પ્રાથમિકતા આપવામાં આવશે. 

 

ગાંધીનગરને સ્વચ્છ, સ્વસ્થ અને સુરક્ષિત બનાવવા માટે જનભાગીદારીથી ફિઝિયોથેરાપી સેન્ટરોનંુ નિર્માણ 

કરવામાં આવશે. નાગરિકોના આરોગ્ય સાથે કોઈ સમાધાન નહીં થાય તે માટે મોબાઈલ ફૂડ ટેસ્ટ વાનની 

વ્યવસ્થા કરવામાં આવશે. ઘન કચરાના નિકાલ માટે બાયો માઈનિગ પદ્ધતિનો ઉપયોગ કરીને કચરાના 

નિકાલની વ્યવસ્થા વધુ સુદૃઢ કરવામાં આવશે. પશુઓ માટે આધુનિક એનિમલ હોસ્પિટલ વિકસાવવામાં 

આવશે તથા રખડતા અને બીમાર પશુઓની સારવાર માટે વધુ સક્ષમ વ્યવસ્થા ઊભી કરવામાં આવશે. 

પશુઓના મૃતદેહના સન્માનજનક અને વૈજ્ઞાનિક નિકાલ માટે અંતિમ સંસ્કારની યોગ્ય વ્યવસ્થા પણ 

કરવામાં આવશે. 

 

આગામી પાંચ વર્ષ  માત્ર નવા રસ્તા અને ઇમારતો બનાવવાના નહીં, પરંતુ ગાંધીનગરને આગામી પેઢી માટે 

તૈયાર કરવાના વર્ષો હશે. સ્માર્ટ  રોડ્સ, AI લેબ્સ, સ્માર્ટ  સૂ્કલ્સ, રોબોટિક્સ, ડે ટા સેન્ટર, મોડર્ન  સ્પોર્ટ્ સ 

ઈન્ફ્રાસ્ટ્ર ક્ચર, પરફોર્મિંગ આર્ટ્ સ, ડિજિટલ લાઈબે્રરીઝ, હેરિટેજ ટુ રિઝમ, ગ્રીન અર્બ ન ડે વલપમેન્ટ, મોડર્ન  

પબ્લિક ટ્ર ાન્સપોર્ટ  અને સ્ટ્ર ોંગ રુરલ-અર્બ ન કનેક્ટિવિટી જેવી તમામ પહેલોને એકીકૃત કરીને ગાંધીનગરને 

ભવિષ્યલક્ષી, ટેકનોલોજી આધારિત અને માનવકેન્દ્રી શહેર બનાવવાનો સંકલ્પ ભારતીય જનતા પાર્ટીએ 

વ્યક્ત કર્યો છે. આ પ્રસંગે શહેર ભાજપા અધ્યક્ષ શ્રી આશિષભાઈ દવેએ પ્રાસંગિક સંબોધન કરી જનસેવા 

અને જનસુવિધાના મંત્ર સાથે પાટનગરના સર્વાંગી વિકાસ માટે કટિબદ્ધતા વ્યક્ત કરી હતી. 

 

પ્રશાંત વાળા 

પ્રદેશ મીડિયા ઇન્ચાર્જ  



ભાજપા ગુજરાત 
 


